










№ 9-10  (139-140), 22 майи соли 20216

КОРНАМОИЊОИ ФАРЗАНДОНИ ТОЉИКИСТОН
 ДАР ЉАНГИ БУЗУРГИ ВАТАНЇ

ПОСИ ХОТИР
Дар доираи нақша-чорабиниҳои Донишгоҳи технологии Тоҷикистон ҷиҳати сазовор 

пешвоз гирифтани 76-умин солгарди ҷашни Ғалаба санаи 7-уми майи соли 2021 дар толори 
Шӯрои олимони донишгоҳ мизи мудаввар таҳти унвони “Поси хотир” баргузор гардид.

Дар кори мизи мудаввар муовинони ректор, деканони факултет, мудирони кафедра 
ва донишҷӯёни донишгоҳ ширкат варзиданд.

Нахуст муовини ректор оид ба тарбия Ситора Абдумуминзода табрикоти ректори 
донишгоҳ Амонзода Илҳом Темурро ба аҳли толор қироат намуд ва ҳозиринро бо ин 
санаи фархунда самимона муборакбод гуфт. 

Сипас, доир ба аҳамияти таърихии Ҷанги Бузурги Ватанӣ, корнамоиҳои ҷанговарони 
собиқ Иттиҳоди Шӯравӣ, аз ҷумла фиристодагони Тоҷикистон, нақши Ғалабаи бу-
зург дар тарбияи ҳарбӣ-ватандӯстии ҷавонон, эҳтиром ва арҷгузорӣ ба собиқадорони 
ҷанг ва меҳнат аз ҷониби маърӯзачиён К.Карамалишоев-муаллими кафедраи фанҳои 
гуманитарӣ, Р.Шарифов - афсари интернатсионалист маърӯзаҳои пурмазмун манзури 
аҳли толор гардонида шуд. Донишљўёни фаъоли донишгоњ дар бораи корнамоињои љан-
говарон аз эљодиёти шоирон порчањои шеърї ќироат намуда, сањнаи љолиберо манзури 
ањли толор гардониданд.

 С. БЕГМУРОДОВ

Ҷаҳони капитализм дар ара-
фаи ҷанги дуюми ҷаҳон гирифтори 
бӯҳрони шадиди иқтисодӣ гардида 
буд ва роҳи халосї аз ин ҳолатро 
дар ба амал овардани ҷанги нави 
ҷаҳонӣ медид. Идеологияи фа-
шизм, ки ҳукмронии синфи коргару 
деҳқонро намепазируфт, дар ниҳоят 
бо мақсади дорои замину сарват 
ва ҳудудҳои нав шудан ва бадасто-
вардани даромадҳои бедардимиён, 
ҷанги дуюми ҷаҳониро ташкил ва 
роҳандозӣ намуд.

Бо ин мақсад давлатҳои пешса-
фи сармоявӣ: Англия, Франсия ва 
Америка Германияи фашистиро бар 
зидди Иттиҳоди Шӯравӣ сафарбар 
намуда, мақсад доштанд, ки давлати 
ягонаи коргару деҳқонро решакан 
созанд.

Ин намуди ҷанги хонумонсӯз ва 
фоҷиаи мудҳишро дар таърихи худ 
башарият аз сар нагузаронида буд. 
Ҷанги дуюми ҷаҳон (1939-1945) аз рӯи 
миқёсу андоза даҳшатноктарин ҷанг 
дар таърихи башарият маҳсуб меёфт, 
ки дар он зиёда аз 72 давлати хурду бу-
зурги олам иштирок намуда, амалиёт 
ва набардҳои ҳарбӣ дар ҳудуди 40 дав-
лати ҷаҳон гузаронида шуда буданд. 
Тибқи маълумотҳои ҷойдошта теъдо-
ди сафарбаршудагон ба ҷанг зиёда аз 
110 млн. нафарро ташкил дода буд.

Ҷанг кишварҳои зиёдеро ба 
харобаҳо мубаддал сохт ва беш аз 50 
млн. нафар қурбон ва садҳо милли-
он нафар аҳолии мамлакатҳое, ки ба 
гирдоби ҷанг кашида шуда буданд, 
ба маҳрумияту азоби тоқатшикан ги-
рифтор гардиданд.

Дар таърих аз моҳи июни соли 
1941 то моҳи майи соли 1945 рафти 
Ҷанги Бузурги Ватанӣ сабт гардида-
аст, ки Олмони фашистӣ бар зидди 
Иттиҳоди Ҷумҳуриҳои Шўравии 
Сотсиалистӣ 190 дивизия ва ќувваю 
техникаи зиёди њарбиро бо нақшаи 
“Барбарос” ба истилоҳи давр-ҳуҷуми 
барқвор, равона сохт ва дар се моҳ 

ин ҳудудро аз они худ карданї буд. 
Аммо нақшаи истилогарони фашист 
барбод рафт ва дар Ҷанги Бузурги 
Ватанӣ бар зидди таҷовузи Герма-
нияи фашисти халқҳои ҷумҳурињои 
собиқ Иттиҳоди Шўравӣ муттаҳид 
гардида, ҳамагон баҳри дифои Ва-
тан, баҳри ғалаба бар зидди истило-
гарони фашизм бархестанд. «Ҳуҷуми 
барқвор»-и гитлерчиён барбод рафт.

Ба ғалабаи бузурги халқњои 
ИҶШС бар фашизм 76 сол пур шуд. 
Ин ғалабаи Артиши Шӯравӣ, ки 
зери роҳбарии Њизби коммунистӣ ва 
шахсан генералисимусс И. В. Ста-
лин баҳри озодии башарият ва алал-
хусусс мардуми меҳнаткаш аз зул-
ми фашизм амалї гардидааст, дар 
хотираҳо абадӣ боқї хоҳад монд. 

Ғалаба бар фашизм бар ивази 
фидокорию ҷонбозиҳои садҳо мил-
лион мардуми Иттињоди Шӯравӣ 
дар набардҳои хунину бераҳмонаи 
солҳои 1941-1945 ба даст омадааст 
ва он то ба имрӯз ҳамчун Ҷанги Бу-
зурги Ватанӣ ном бурда мешавад.

Зарур аст, то донем, ки ҷанг до-
рои якчанд фронтҳо-ҷабҳа ё самтҳо 
буда метавонад. 

Дар аввал фронти асосӣ, ки 
амалиётҳои ҷангӣ ба он марбутанд 
ва сарбозону афсарон бо яроқу 
аслиҳа бо душман меҷанганд. 

Дуввум, ин ҷабҳаест, ки таъмин-
кунандаи фронтҳо бо хӯрока, сару 
либос, аслиҳаи ҷангӣ, техника ва 
монанди инҳо маҳсуб меёбад. 

Сеюм, ба роҳ мондани “ҷанги 
партизанӣ” аст, ки дар ҳудудҳои 
ишғолнамудаи душман ба амал баро-
варда мешавад, яъне амал менамояд. 
Ин ҷабҳаест, ки фаъолияти онро ди-
дан номумкин аст... “фронти дида-
нашаванда” ва ё ҷабҳаи амалиётии 
сохторҳои иктишофию амниятӣ аст. 

Ҳабиб Юсуфӣ–шоири ҷанговари 
тоҷик, ки худ иштирокчии бевоси-
таи амалиётҳои ҷангии мубориза бар 
зидди фашизм буд, вазъ ва ҳолати 
мардуми баруманди даврашро ба 

таври зайл ба ќалам додааст:
Вақти он аст, 
Эй қалам!
Буррандатар гардӣ зи теғ! 
Вақти он аст, 
Эй сухан!
Ғуррандатар гардӣ зи барқ!
То ба душман ҳамла орам,

 решааш буррӣ зи бех,
То расӣ, манҳус–анчарро кунӣ 

бешоху барг!
Мардуми Ҷумҳурии Шӯравии 

Сотсиалистии Тоҷикистони азиз 
ва муътабари мо саҳми бузург ва 
хело назарраси худро бар фашизм, 
дар мағлуб намудани истилогарони 
Германияи фашистӣ дар ҳама самту 
ҷабҳаҳо ва фронтҳо гузоштаанд, ки 
ин фаромӯшношуданист:

- дар ҳамон давру замон ғоя ва ё 
шиори асосие, ки мардум зери он 
муттаҳид гардида амал менамуданд 
чунин буд:  ”Ҳама барои фронт, ҳама 
барои Ғалаба” ва халқи тоҷик ба ми-
сли дигар ҷумҳуриҳову халқҳо аз як 
гиребон сар бароварда, мардонавор 
ҷангидаанд;

- аз аҳолии якуниммиллионаи  
РСС Тоҷикистон, 300 ҳазор нафар 
ба набардњои љанг фиристода шуда 
буданд, ки 92 ҳазори он  ҷони худро 
аз даст доданд. 

- тибқи маълумотҳои ҷойдошта 
зиёда аз 45 ҳазор фарзанди тоҷик, ки 
дар корхонаҳои мудофиавии Урал 
ва Сибир фаъолият доштанд, бо 
хоҳиши худ ба ҷанг мерафтанд;

- ба эҳтиёҷоти ҳарбӣ мутобиқ 
гардонидани ҳаёти иҷтимоӣ ва 
хоҷагиро бо як мисол, баррасӣ 
намудан мумкин аст, ки дар соли 
1942 дар Тоҷикистон 29 госпитали 
ҳарбӣ мавриди амал қарор дошта, 
маҷрӯҳонро ба табобат фаро меги-
рифанд, табобатёфтагон зиёда аз 50 
њазорро ташкил дода буд, ки ҳамаи 
онњо аз ҷабҳаи ҷангӣ оварда мешу-
данд;

- қабул ва ҷобаҷо намудани аҳолӣ, 
дастгоҳҳои саноатии аз ҷойҳои фа-

рогирифтаи ҷанг эвакуатсияшуда, 
сохтмони корхонаҳои нави саноатӣ 
ва   зиёда аз 100.000 мардуме, ки аз 
шаҳрҳои Ленинград, Москва, Киев, 
Минск ба Тоҷикистон интиқол ва 
бо хона, ҷойи хобу хӯроку либос таъ-
мин гардонида шуда буданд, аксари-
яташон макони тоҷиконро Ватани 
худ меномиданд;

- таъсисёбии қисмҳои ҳарбӣ дар 
ҳудуди Тоҷикистон: дивизияҳои ас-
псавори 104 ва 61-ум, бригадаҳои 
тирандози 98 ва 99-ум, полки ас-
псавори 45-ум, полки миномётии 
179-ум аз ҷумлаи ҳарбиёне буданд, 
ки омӯзонида, муҷаҳҳаз ва баъдан ба 
фронтҳо сафарбар мешуданд;

- баҳри сохтани техникаҳои 
ҳарбӣ ва яроқу аслиҳа, ҷамъоварии 
туҳфаҳо маблағ ва монанди инҳоро 
дар мисолҳои зерин дида метаво-
нем, ки зиёда аз 1 милрд руб; 40 
ҳаз. пуд гандум (1015 тонна); 213 
тонна гӯшт; 2014 тонна картошкаю 
сабзавот; 458 тонна мева; зиёда аз 
150 вагон хӯрокворӣ; 532 ҳазор ҷуфт 
либоси гарм; 123 ҳаз. пӯсти барра; 
25 ҳаз. метр матоъ; 993 ҳаз. кг пашм 
ҷамъоварӣ ва равон карда шуда буд.

Ҷанги Бузурги Ватании солҳои 
1941-1945, ки фоҷеабортарин дар 
таърихи инсоният маҳсуб меёфт, 
бо ғалабаи халқи Шӯравӣ ба анҷом 
расид. Дар таъмини ѓалаба РСС 
Тоҷикистон саҳми арзанда гузо-
шт. Сарфароз гардидани 55 ҳазор 
тоҷикистониён бо ордену медалҳо, 
аз ҷумла 54 нафар бо унвони 
Қаҳрамони Иттињоди Шӯравӣ, 19 
нафар дорандагони ҳар се дараҷаи 
ордени Шараф далели гуфтаҳои бо-
лоанд.

Тибқи маълумотҳои оморӣ 
то моҳи майи соли 2021 дар 
Тоҷикистони соҳибистиқлол 94 на-
фар собиқадори Ҷанги Бузурги Ва-
танї зиндагонӣ доранд.

Ҳофиз ҲОФИЗОВ,  
Шамсуддин АБДУЛЛОЕВ 

ОМЎЗИШИ ФАННИ МУДОФИАИ ГРАЖДАНЇ ДАР ДДТТ
Президенти Ҷумҳурии Тоҷикистон, 

Пешвои муаззами миллат муҳтарам 
Эмомалӣ Раҳмон дар Паёми худ ба 
Маҷлиси Олии Чумҳурии Тоҷикистон 
дар ҳама самтҳои асосии сиёсати дохи-
ливу хориҷии мамлакат вазифаҳои му-
шаххас ба миён гузоштаанд: 

“... кӯшишҳои азнавтақсимкунии 
ҷаҳон, мусаллаҳшавии бошитоб, 
қудратталабӣ, бархӯрди манфиатҳои 
иқтисодиву тиҷоратӣ ва ҷиноятҳои 
киберӣ торафт шиддат гирифта, 
ҷаҳонро ба марҳилаи нави ҷанги сард 
кашонидаанд ва имрӯз баъзе сиёсат-
мадорону коршиносон ҳатто доир ба 
хатари ҷанги сеюми ҷаҳон ҳарф ме-
зананд”.

Ин суханони Президенти Ҷумҳурии 
Тоҷикистонро дар роҳандозии вази-
фаи асосии мудофиаи гражданӣ, ки 
муҳофизати аҳолӣ, иқтисодиёт ва 
ҳудуд аз ҳолатҳои фавқулодаи дорои 
хусусияти табиӣ ва техногенӣ, ин-
чунин ҳангоми амалиётҳои ҷангию 
истифодаи воситаҳои ҳозиразамони 
маҳв марбут аст, мебинем ва бар-
номаи фан низ дар самти масъули 
дифоӣ вазифагузориҳо намудааст.

Тибқи барномаи амалкунандаи 
омӯзишӣ дар ДТТ фани мудофи-
аи гражданӣ дар баробари соҳаҳои 
дигар донишҷӯёнро бо донишҳои 
назариявӣ ва малакаҳои амалӣ бо-
бати азхуд кардан ва дар амал иҷро 
намудани ин ё он масъала шинос 
намуда мустаҳкам месозад.

Яке аз чунин масъала он аст, ки 
доир ба системаи ягонаи давлатии 
эътино, пешгирӣ ва рафъи ҳолатҳои 
фавқулода, донишу малакаи худро 
сайќалу такмил медињанд. Ҳамчунин 
қайд намудан бамаврид аст, ки 
донишҷӯён доир ба баҳо додани 
натиҷаҳои имконпазири ҳолатҳои 
фавқулода, вобаста ба вуқӯъ ома-
дани заминҷунбӣ, тармафароӣ, 
сел, ярч, обхезӣ, сӯхтор ва дигар 
намудҳои ҳолатҳои фавқулодаи до-
рои хусусияти табиӣ ва техногенӣ, 
эпидемияҳо ва таҳдидҳои дигари бе-
хатарии миллӣ мансуб донисташуда 
соҳиби маълумот мегарданд.

Дигар ин ки донишҷўён дар 
раванди омӯзиш тарзи таҳия ва 
банақшагирию татбиқи тадбирҳои 
саривақтии ҳифзи аҳолиро дар 
ҳолатҳои фавқулода, аз ҷумла рас-
онидани кумаки аввалияи тодух-

турии тиббӣ ба зарардидагон, та-
рзи истифода бурдани воситаҳои 
ҳифзи фардӣ ва монанди инҳоро 
меомӯзанд.

	 Фанни мудофиаи гражданӣ 
дар муассисаҳои таҳсилоти олии 
касбии кишвар, ба нақшаи таълимӣ 
чун фанни махсуси интихобӣ-
иҷроишаш ҳатмӣ дохил карда шу-
дааст. Аз  ин лиҳоз, дар ҷараёни таъ-
лим, дар машғулиятҳо ба донишҷӯён 
моҳияти чорабиниҳо оид ба эъти-
но, пешгирӣ ва рафъи оқибатҳои 
ҳолатҳои фавқулода ва самти соҳаи 
мудофиаи гражданӣ фаҳмонида ме-
шавад.

 
Акнун чанде аз вазифаҳои асо-

сиро, ки фанни мудофиаи гражданї 
ва омўзгорону мутахассисони соња 
таќозо мекунанд, ёдовар мешавем: 

- ба донишҷӯён омӯзонидани 
қоидаҳои рафтор, усулҳои асосии 
ҳифзи аҳолӣ, ҳудуд ва иқтисодиёт 
дар ҳолатҳои фавқулода, қоидаҳои 
расонидани ёрии аввалин ба осеб-
дидагон;

-	 такмили малака оид ба таш-
кил ва гузаронидани чорабиниҳои 
мудофиаи гражданӣ ва омодагӣ ба 

ҳолатҳои фавқулода;
-	 сайқал додани малакаю 

маҳорат ҷиҳати гузаронидани корҳои 
садамавию наҷотдиҳӣ ва корҳои таъ-
хирнопазир дар мадди аввал;

таҳияи корҳои дипломӣ, курсӣ аз 
тарафи донишҷӯён дар ҳама самтҳои 
тараққиёти саноат, аз ҷумла усту-
воргардонии иншоотҳои иқтисодӣ, 
технологияи муосир, сохтмони 
биноҳои маишию маданӣ, роҳҳо, 
кӯпрукҳо ва ғайра бо назардошту ри-
ояи қоидаю усулҳои ҳифзи аҳолӣ ва 
муҳити ҷаҳони имрӯза сурат гириф-
танаш аз манфиат холӣ нест.

Паст намудани хавфу хатар ва 
пурзӯр гардонидани омодагии аҳолӣ 
дар ҷомеаи соҳибихтиёр ва демо-
кратии имрӯзаи мо вазифаест басо 
пурмасъул, ки дар партави иҷроиши 
Стратегияи миллии Ҷумҳурии 
Тоҷикистон оид ба паст кардани 
хавфи офатҳои табиӣ барои солҳои 
2019-2030 дарҷ гардидааст. 

Сабзалӣ НИЁЗОВ,
омӯзгори фани мудофиаи 

граждании Донишгоҳи 
технологии Тоҷикистон

КИШВАРЊОИ ХУРДТАРИНИ ЉАЊОН
ЉАЗИРАЊОИ СЕЙШЕЛ
Љумњурии љазирањои Сейшел, ки дорои 115 

љазира мебошад, дар ѓарби Уќёнуси Њинд љойгир 
аст. Масоњаташ 455 км2 буда, ањолиаш беш аз 90 
њазорро ташкил медињад.

Калонтарин љазираи кишвар Маэ (142 км2) ба 
шумор меравад. Аз соли 1814 то 1976 ба њайати 
Британияи Кабир дохил мешуд. 

Тањияи Наргис Атоева

Дар рўи замин 193 мамлакат мављуд аст, ки 
бо масоњати худ аз њам ба куллї тафовут доранд. 
Агар Руссия бузургтарин давлати олам бошад, ки-
шварњое њастанд, ки аз шањрњои баъзе мамлакатњо 
кўчактаранд. Чунончї: 

ЉАЗИРАЊОИ МАРШАЛ
Ин давлат дар Уќёнуси Ором љойгир буда, 

асосан аз љазирањои марљонї иборат аст. Масоња-
ти кишвар 182 км2 ва ањолиаш 62 њазор нафар 
мебошад. Кишвар дорои захирањои табиї нест ва 
воридоти мол дар содирот аст.  

ЛИХТЕЙНШТЕЙН

Масоњати кишвар 160,4 км2 аст. Он бо Швейт-
сария ва Австрия њамсарњад аст ва яке аз сарват-
мандтарин давлатњо ба њисоб меравад. Дар ин љо 
нисбат ба ањолї дида, ширкатњои гуногун зиёдтар 
сабти ном шудаанд

САН- МАРИНО

Сан - Марино 61 км2 масоњат дошта, дар ин љо 
ањолии аз њама ками кишварњои аъзои шўрои Ав-
рупо зиндагї мекунад. Он ќадимтарин кишвари 
мустаќили љањон аст, ки 3 – юми сентябри соли  
301 таъсис ёфтааст. Ѓайр аз ин,  Сан – Марино 
яке аз сарватмандтарин кишварњо дар љањон буда, 
даромадаш аз харољоташ зиёд аст.

Тањияи Наргис Атоева
ТУВАЛУ

Тувалу дар ќисми љанубии Уќёнуси Ором љой-
гир буда, масоњаташ ба 26 км2 баробар аст. Ин 
кишвар чанд љазираи марљонро дар бар мегирад.

Ќаблан, ин љазирањо ба Британияи Кабир та-
аллуќ дошта, љазирањои Эллис ном доштанд. Ту-
валу соли 1978 мустаќилият ба даст овард. Ањолии 
кишвар ба 10,5 њазор нафар мерасад.

НАУРУ

Науру дар љанубї Уќёнуси Ором дар Микро-
незия љойгир аст. Масоњати он 21,3 км2-ро таш-
кил медињад.

Љумњурии Науру хурдтарин кишвар – љазира 
дар љањон аст. Он соли 1968 истиќлолиятро ба 
даст овард, аммо љазира да тўли 3 њазор сол барои 
мардуми аборигї чун хона буд. Имрўз ањолии ки-
швар таќрибан 9 њазор нафарро ташкил медињад. 
Давлати Науру ќуввањои мусаллањ надорад.

Тањияи Наргис Атоева

МОНАКО

Дуюмин кишвари хурдтарин дар љањон Мо-
нако аст. Дар тўли 20 соли охир, бо сабаби хушк 
шудани бањр, масоњати кишвар зиёд шуд ва њоло 
он ба 2,02 км2 расидааст. Сохти давлатдориаш 
монархист. Ањолиаш ба 30 њазор нафар мерасад. 
Даромади асосиро барои сокинон сайёњї меорад.

ВАТИКАН
Ватикан шањри пўшида аст. Он дар яке аз 

минтаќањои Рим љойгир буда, 44 гектар масоњат 
дорад. Он соли 1929 таъсис ёфта, попи Рим онро 
идора мекунад.

Ватикан дорои зеботарин биноњои љањон: Ко-
пелла Сикстинї, Шиморхонаи Пётри Муќаддас, 
иќоматгоњи Поп – Ќасри Апостолї аст. Ѓайр аз ин, 
нисфи кишварро боѓњои Ватикан ишѓол мекунанд. 
Шањрвандони Ватикан 800 нафар буда, чанд њазор 
итолёвї барои кор њар рўз омада мераванд.

Тањияи Наргис Атоева



№ 9-10  (139-140), 22 майи соли 20218

Рўзнома дар ЉДММ «Мега принт»-и
 шањри  Душанбе чоп шудааст.  нашр 1500 нусха.

САРМУЊАРРИР:

Раљабалї ШАРИФОВ

МУАССИС:
Донишгоњи технологии  Тољикистон

Њайати тањририя:

Нишонии мо:
734061- ш. Душанбе, кўчаи Н.Ќаробоев 63/3

Рўзнома 04 июли соли 2017 тањти раќами 007/рз-97 дар Вазорати
фарњанги Љумњурии Тољикистон ба њисоб гирифта шудааст.

Рўзнома ба хотири риояи озодии афкор маводеро низ ба табъ
мерасонад, ки хилофи назараш аст. Аз ин рў, масъулияти аќидаи
муаллифро ба уњда намегирад.

Амонзода И.Т., Тошматов М.Н., Юсупова З.Р.,
Ѓаффоров А.А., Бобоев Х.Б., Юсупов М.Ч.

Рўзнома бо се забон:
тољикї, русї ва англисї

чоп мешавад.

Адади

Рўзнома 25 октябри соли 2020 тањти № 224/рз-97 
дар Вазорати фарњанги Љумњурии Тољикистон ба њисоб гирифта шудааст.

Амонзода И.Т., Тошматов М.Н., Ѓаффоров А.А., 
Бобоев Х.Б., Ѓаффоров Ф.М., Абдумуминзода С.

Дар доираи дастуру супоришҳои 
Асосгузори сулҳу ваҳдати миллӣ-
Пешвои муаззами миллат, Пре-
зиденти Ҷумҳурии Тоҷикистон 
муҳтарам Эмомалӣ Раҳмон ва Раиси 
шаҳри Душанбе муҳтарам Рустами 
Эмомалӣ баҳри сазовор пешвоз ги-
рифтани 30-солагии Истиқлолияти 
давлатии Ҷумҳурии Тоҷикистон са-
наи 8-уми майи соли 2021 ҷиҳати 
ободу зебо ва тозаву озода нигоҳ 
доштани гирду атрофи муасси-
са, биноҳои факултетҳо, гулбоғи 

донишгоҳ, қитъаҳои ба донишгоҳ 
вобасташуда ва хобгоҳи донишҷӯён 
бо иштироки устодону кормандон ва 
донишҷӯён шанбегии дастаҷамъона 
гузаронида шуд.

Корҳои дастаҷамъонаи ободонӣ 
ва сабзу хуррамгардонӣ, ки ба боз 
ҳам беҳтар шудани муҳити экологӣ 
ва зеботар гардидани пойтахти 
кишварамон-Душанбешаҳр мусои-
дат мекунанд, минбаъд низ идома 
меёбанд.

ФЕСТИВАЛИ ДӮСТИИ 
ҶАВОНОНИ ДУШАНБЕ

ИШТИРОКИ ФАЪОЛОНА  ДАР ДАВИ МИЛЛӢ
Варзиш муҳимтарин шуғли ин-

сон, қабл аз ҳама ҷавонон буда, 
воситаи муассири беҳдошти сало-
мативу таблиғи тарзи ҳаёти солим  
ба ҳисоб меравад ва барои таҳкими 
дӯстии одамон, муаррифии давла-
ту миллат дар арсаи байналмилалӣ 
нақши бузург мебозад. 

Аз ин ҷост, ки Ҳукумати мам-
лакат бо мақсади рушди варзиш 
ва оммавигардонии он тадбирҳои 
зарурӣ меандешад. Дар бароба-
ри ғамхорӣ ва фароҳам оварда-
ни шароитҳои мусоит як силси-
ла санадҳои меъёрии ҳуқуқиро 
таҳия ва қабул намуд, ки онҳо ба 
ташвиқу тарғиби ҳаёти солим, ом-
мавигардонии варзиш, бунёди ин-
шооти варзишӣ ва баргузор наму-
дани мусобиқаҳои ҷумҳуриявию байналмилалӣ мусоидат намуданд. Ҳамасола баргузор намуда-

ни Дави миллӣ аз ҷумлаи чуни-
ин тадбирҳо маҳсуб меёбад. Дар 
маъракаи Дави миллии соли ҷашни 
30-солагии Истиқлолияти давлатии 
Ҷумҳурии Тоҷикистон, ки 16-уми 
майи соли ҷорӣ баргузор гардид,  
зиёда аз 500 нафар устодону кор-
мандон ва донишҷӯёни Донишгоҳи 
технологии Тоҷикистон  фаъолона 
ширкат намуданд.

Мавриди зикр аст, ки Дави 
миллӣ, аз соли 2007, якшанбеи се-
юми моҳи май, ҳамасола дар тамо-
ми кишвар гузаронида мешавад. 
Мақсад аз баргузории чунин маъра-
каи варзишӣ пеш аз ҳама, омма-
вигардонии варзиш, тарғиби тарзи 
ҳаёти солим ва саҳмгузор будан дар 
рушди варзиши кишвар мебошад. 

С. БЕГМУРОДОВ

ШАҲРАМОНРО ЗЕБИ 
ДУНЁ МЕКУНЕМ!

Бо мақсади таҷлил намуда-
ни Рӯзи ҷавонони Тоҷикистон дар 
шаҳри Душанбе, ки бо қарори 
Раиси шаҳри Душанбе аз 5 майи 
соли 2021, №251 тасдиқ шуда-
аст ва баланд бардоштани ҳисси 
худшиносию худогоҳӣ, таҳкими 
муттаҳидӣ, дӯстӣ ва ягонагӣ дар 
байни ҷавонон, табодули маълу-
мот, таҷрибаомӯзӣ ва шиносоӣ 
аз ҷойҳои фарҳангию фароғатии 
пойтахт, ҳифзи мероси фарҳангӣ ва 
манфиатҳои миллӣ аз 7-ум то 11-
уми майи соли 2021 дар шаҳрҳои 

Душанбе ва Турсунзода бо иштиро-
ки ҷавонони кишвар ва хориҷи он 
Фестивали дӯстии ҷавонони Душан-
бе таҳти унвони «Ҷавонон дар ма-
сири Истиқлолият ва давлатдории 
миллӣ» гузаронида шуд.

Маросими ифтитоҳии фестивал 
дар Муассисаи давлатии фарҳангию 
фароғатии «Аҳорун» баргузор гар-
дид.

Фестивал дар доираи ҳафтаи 
ҷавонон бо заҳмату талош ва дастги-
рии бевоситаи Раиси шаҳри Душан-
бе муҳтарам Рустами Эмомалӣ ба-
рои баланд бардоштани маърифати 
ҳуқуқиву сиёсии ҷавонон роҳандозӣ 

карда шудааст. Мувофиқи нақша 
иштирокчиёни фестивал дар Кон-
ференсияи илмӣ-амалӣ бахшида ба 
110-солагии Мирзо Турсунзода дар 
толори Бонки миллии Тоҷикистон, 
сафар ба шаҳри Турсунзода, тамо-
шои хона-музейи Мирзо Турсун-
зода, суҳбату вохӯриҳо бо ҷавонон 
ва фаъолони шаҳри Турсунзо-
да ба хотири табодули маълумо-
ту таҷрибаомӯзӣ, тамошои барно-
маи театрии Муассисаи давлатии 
“Театри таҷрибавии тамошобини 
ҷавон ба номи М. Қосимов”, ишти-

рок дар чорабиниҳои фарҳангии 
боғҳои фарҳангу фароғатии шаҳри 
Душанбе бахшида ба 30-солагии 
Истиқлолияти давлатии Ҷумҳурии 
Тоҷикистон, “Шоми дӯстӣ” ва 
Конференсияи илмӣ - назариявӣ 
бо ширкати олимону муҳаққиқони 
ҷавон иштирок намуданд.

Дар фестивал донишҷӯён-
волонтёрони Донишгоҳи техноло-
гии Тоҷикистон фаъолона иштирок 
намуда, аз ҷониби сардори Раёсати 
кор бо ҷавонон ва варзиши шаҳри 
Душанбе бо Сертификат сарфароз 
гардонида шуданд.

Департаменти корњои тарбиявї


